
	1. Նախագծի վերնագիրն է՝ «Տրանսպորտային միջոցների պետական գրանցման գործողությունների կատարման բացառություններ սահմանելու մասին», իսկ Նախագծի 1-ին կետով նախատեսվում է՝ Հայաստանի Հանրապետության կառավարության 2010 թվականի սեպտեմբերի 9-ի  թիվ 1251-Ն որոշմամբ նախատեսված կարգավորումներից սահմանել բացառություն և տրանսպորտային միջոցի նկատմամբ սեփականության իրավունքի պետական գրանցման համար տրանսպորտային միջոցի ձեռքբերման օրինականությունը հավաստող փաստաթուղթ (վերջինիս բացակայության դեպքում) չպահանջել Լեռնային Ղարաբաղից բռնի տեղահանման արդյունքում Հայաստանի Հանրապետության տարածքում հայտնված և մասնավոր սեփականություն չհանդիսացող մինչև 2017 թվականի արտադրության թեթև մարդատար ավտոմոբիլների (բացառությամբ օրենսդրությամբ սահմանված դեպքերի) նկատմամբ սեփականության իրավունքի պետական գրանցման համար:

Նախագծի նախաբանում որպես լիազորող նորմ հղում է կատարվել «Ճանապարհային երթևեկության անվտանգության ապահովման մասին» օրենքի 9-րդ հոդվածի «ժա» կետին, համաձայն որի՝ ճանապարհային երթևեկության անվտանգության ապահովման բնագավառում Հայաստանի Հանրապետության կառավարությունը՝ սահմանում է տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի և պետական հաշվառման փաստաթղթերի (ազգային ու միջազգային վկայագրերի, ժամանակավոր հաշվառման վկայագրի) ձևերը:

 Վերոնշյալ դրույթը հանդիսացել է լիազորող նորմ ՀՀ կառավարության 2010 թվականի սեպտեմբերի 9-ի թիվ 1251-Ն որոշման ընդունման համար: Նշված նորմով կառավարության համար չի սահմանվում լիազորություն բացառություն սահմանելու համար:

Վերոնշյալի կապակցությամբ հարկ է նկատի ունենալ, որ ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

Վերոնշյալ դրույթներից բխում է, որ ենթաօրենսդրական նորմատիվ իրավական ակտ ընդունելու համար անհրաժեշտ է օրենքով սահմանված լիազորող նորմ, որի վերաբերյալ հղումը պետք է պարունակի ենթաօրենսդրական նորմատիվ իրավական ակտը: Նշվածը հիմք ընդունելով՝ առաջարկում ենք քննարկել և Նախագծով նախատեսվող կարգավորումները նախատեսել ՀՀ կառավարության 2010 թվականի սեպտեմբերի 9-ի թիվ 1251-Ն որոշման մեջ փոփոխությունների և լրացումների տեսքով: 

2. Նախագծի 1-ին կետում անհրաժեշտ է հստակեցնել, թե Լեռնային Ղարաբաղից, որ ժամանակահատվածում բռնի տեղահանման արդյունքում ՀՀ տարածքում հայտնված և մասնավոր սեփականություն չհանդիսացող մինչև 2017 թվականի արտադրության թեթև մարդատար ավտոմոբիլների նկատմամբ սեփականության իրավունքի պետական գրանցման համար է սահմանվում ՀՀ կառավարության 2010 թվականի սեպտեմբերի 9-ի թիվ 1251-Ն որոշմամբ նախատեսված կարգավորումներից բացառություն:

3.  Նախագծի 2-րդ կետի 2-րդ ենթակետի համաձայն՝ սույն որոշման 1-ին կետում նշված տրանսպորտային միջոցների նկատմամբ սեփականության իրավունքի պետական գրանցման դեպքում տրանսպորտային միջոցի ձեռքբերման օրինականությունը հավաստող փաստաթղթի փոխարեն սույն որոշման 2-րդ կետի 1-ին ենթակետում նշված անձանց կողմից ներկայացվում է տրանսպորտային միջոցի տիրապետման կամ օգտագործման օրինականությունը հավաստող փաստաթուղթ (փաստաթղթեր):

Նշվածի կապակցությամբ գտնում ենք, որ տվյալ կարգավորման մեջ անհրաժեշտ է հստակեցնել Լեռնային Ղարաբաղից բռնի տեղահանման արդյունքում Հայաստանի Հանրապետության տարածքում հայտնված Հայաստանի Հանրապետությունում ժամանակավոր պաշտպանության տակ վերցված և նշված տրանսպորտային միջոցները փաստացի տիրապետող կամ օգտագործող անձանց կողմից ներկայացվող տրանսպորտային միջոցի տիրապետման կամ օգտագործման օրինականությունը հավաստող անհրաժեշտ փաստաթուղթ (փաստաթղթերի)  հստակ ցանկը:

	Ընդունվել է գիտություն։
«Ճանապարհային երթևեկության անվտանգության ապահովման մասին» օրենքի  9-րդ հոդվածի 1-ին մասի «ժա» կետով ՀՀ կառավարությանն է վերապահված տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի և պետական հաշվառման փաստաթղթերի (ազգային ու միջազգային վկայագրերի, ժամանակավոր հաշվառման վկայագրի) ձևերը սահմանելու լիազորությունը։ Այս առումով, մեր դիտարկմամբ, նախագծով ՀՀ կառավարությանը վերապահվող լիազորությունը ածանցվում է «Ճանապարհային երթևեկության անվտանգության ապահովման մասին» օրենքի վկայակոչված հոդվածով սահմանված լիազորությունից։ Այսինքն` անհրաժեշտ փաստաթղթերի ցանկը ամեն դեպքում որոշում է Կառավարությունը։ Հետևաբար, Կառավարությունը կարող է որոշել՝ դրանցից որևէ մեկի փոխարեն անհրաժեշտ համարել այլ փաստաթղթի ներկայացումը պետական գրանցում կատարելու համար։
Բացի այդ, պետք է նկատի ունենալ նաև, որ համանման հիմնավորմամբ ընդունվել է նաև Հայաստանի Հանրապետության կառավարության 2024 թվականի հունիսի 14-ի «Լեռնային Ղարաբաղից բռնի տեղահանման արդյունքում հայաստանի հանրապետությունում ժամանակավոր պաշտպանության տակ վերցված կամ Հայաստանի Հանրապետության քաղաքացիություն ստացած (ունեցող) անձանց տրանսպորտային միջոցների պետական գրանցման և պետական հաշվառման գործողությունների կատարման բացառություններ սահմանելու մասին» N 860-Ն որոշումը։
Միաժամանակ, Նախագծով առաջարկվող իրավակարգավորումները պայմանավորված են կոնկրետ իրադրության և  իրավահարաբերությունների համար,  իսկ ՀՀ կառավարության 2010 թվականի սեպտեմբերի 9-ի թիվ 1251-Ն որոշումը վերաբերում է համապատասխան իրավահարաբերությունների բոլոր դեպքերին։ Հաշվի առնելով վերոգրյալը՝ գտնում ենք, որ ՀՀ կառավարության 2010 թվականի սեպտեմբերի 9-ի թիվ 1251-Ն որոշմամբ սահմանված իրավակարգավորումներից բացառություն սահմանելը նույն որոշմամբ նպատակահարմար չէ։
 
 Չի ընդունվել։
Հայաստանի Հանրապետության կառավարության 2023 թվականի հոկտեմբերի 26-ի N 1864-Ն որոշման 1-ին կետի 3-րդ ենթակետի համաձայն՝ ժամանակավոր պաշտպանության տակ են վերցվել Լեռնային Ղարաբաղից բռնի տեղահանված այն անձինք, որոնք չեն ունեցել հաշվառում Լեռնային Ղարաբաղի բնակչության ռեգիստրում, սակայն բնակվել են Լեռնային Ղարաբաղում և 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծած ռազմական գործողությունների հետևանքով բռնի տեղահանվելուց հետո հաշվառվել են Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից։ Բացի այդ, ՀՀ կառավարության մի շարք որոշումներում, անդրադառնալով բռնի տեղահանված անձանց, գործածվում է «2023թ․ սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանվածներ» ձևակերպումը, ինչը ժամանակային որոշակիություն է հաղորդում սույն նախագծի շահառուների և համապատասխան տրանսպորտային միջոցների շրջանակը որոշելու համար։
Ընդունվել է ի գիտություն։
Հաշվի առնելով նշված տրանսպորտային միջոցները փաստացի տիրապետող կամ օգտագործող անձանց կողմից տրանսպորտային միջոցների փաստացի տիրապետման կամ օգտագործման հնարավոր դեպքերի և դրանց առնչությամբ փաստաթղթերի բազմազանությունը, նախագծով առաջարկվել է ճկուն և հնարավորինս բոլոր իրավիճակներին բավարարող լուծում, ինչը շահառուներին հնարավորություն կտա՝ օգտվելու Կառավարության սահմանած հնարավորությունից։ Բացի այդ, գտնում ենք, որ Նախագծով առաջարկվող լուծումը բավարար է՝ տրանսպորտային միջոցների փաստացի տիրապետման կամ օգտագործման հանգամանքները պարզելու համար։ 

	2. ՀՀ տարածքային կառավարման և  ենթակառուցվածքների նախարարություն
	26․09․2024

	
	ԳՍ/25․2/31035-2024

	Դիտողություններ և առաջարկություններ չկան։
	                                   Ընդունվել  է ի գիտություն։

	    3․ ՀՀ ֆինանսների նախարարություն
	27․09․2024

	
	01/11-1/20488-2024

	          «Տրանսպորտային միջոցների պետական գրանցման գործողությունների կատարման բացառություններ սահմանելու մասին» Հայաստանի Հանրապետության կառավարության որոշման  նախագծի կապակցությամբ ՀՀ ֆինանսների նախարարության դիրքորոշումը կներկայացվի գաղտնի ընթացակարգով:


	Ընդունվել է ի գիտություն։
Ամփոփումը կատարվել է համապատասխան ամփոփաթերթում։

	    4․ ՀՀ քննչական կոմիտե
	27․09․2024

	Դիտողություններ և առաջարկություններ չկան։
	01/22/303217-2024

                                   Ընդունվել  է ի գիտություն։


ՀՀ ներքին գործերի նախարարություն
